
Editorial .....
Matthew 16:15,16 “Aman a kung uah, Ahi

leh noue’n Kei koi ahi nang chin uai? Achi hi.
Tuachi’n Simon Peter in a dawng a, Khrist
Pasian hing tapa khu na hi, a chi hi”.

Mangpa hoina in March
2020 tan mel ahing musah man
in lungdamthu igen uhi. Pa
Pasian hepina Jesu Khrist
lungsietna leh Hagau siengthou
umpina Gospel Tangkou
simtute tung ah hing umta hen.

A tung a Laisiengthou
Khantanhoi a ki giel apat in
kikum khawmlei ka ut hi. Tam
Laisieng thou ka ngaisut chieng
in khatvei vei bang kachi de aw
chin kaki ngaituo zel hi. Etsahna
ding in limlang (Mirror) khat
namai ah ding in len ki enle chin
koi na hiai chi naki theiding
hi.Na melpuohdan leh na mel
umdan limlang apat in naki thei
ding hi. Hinan leh nahindan leh
na gam tatdan pen limlang ah
naki thei zousih ding hi.I hindan
leh I gamtatna pen eima kigen
gen sang in eima hina mite’n
hing thei chien zaw mama hi.
Jesu Khrist khu Pasian tapa ahia,
aA gamtatdan leh ahin dan thu
toh kisai in Kei Pasian tapa kahi
kichi leh zong genkhiel vawtlou
ding ahi, hinan leh Ama aki
puong mai sangin ana sep leh

hindan apat in mite mudan ah
kei koi ka hiai chi ki theichetna
ding in a nuazuite kung ah KEI
KOI HI NANG CHI UAI ? Chin
a dong sese hi. Tam donna pen
ngaituo lei thupi kasa mama hi.
Peter in a dawng ah, Khrist
Pasian tapa nahi achi hi. Jesu
Khrist a hindan leh anasep in
Pasian dungsun ahi na mite’n a
tahlang mai ahi tam ahina khu
Peter in a theimai hilou in Pasian
apat in theisahna atang hi. A
dong pen Peter  ahia, hi nan leh
agen leh a theisah pen Pasian
ahi.

Khaile! unaute tunia
kingaisut ding a idei pen ahi leh
mite’n nang bang in angmu uai?
Chi ahi igen nuampen tah khu.
Eima leh eima kimu maisangin
mite’n bang ang chi mu diai?
Nang ma kimu bang leh ki
ngaisutna bang in mite’n ang mu
diai ? Nang leh nang kimu dan
leh mite ang mudan aki bang
zou  nade aw! Ahilou leh
ahoizaw in ang mu diai ahi sih
leh na gintat sang a hoilou
zawin ang mu diai ki enchien

theilei deihuai kasa hi. Eima
hina eima ma in igen sang in
miten ihina anggen khu sil
deihuai leh kilawm zaw hi ding
in ka gingta hi.

Nang leh kei idinmun leh
ium dan hoi kisa mama, keikan
koi e kichi nuam phuat, min lah
tampa zieh ahi ka hattuom uh,
ka namsung uh ahat theilouna
leh ahoi theilouna hing kichi.
Bang zieh a miten naki
ngaituona leh naki gintatna bang
a hing mulouna uh na thei ei?
Mite’n koihi ang chi uai?
Kingaituo thei ding hilei kikhel
nai vawt lou ding ahi.

Jesu’n a nuazuite kung a
keikoi hi nang chi uai? Chia a
doh lai in Pater in Khrist Pasian
tapa nahi achi zieh khu Pasian
hindan (characteristic of God) a
hindan anei zieh ahi. Eite’n zong
Khrist batna hinkhuo (Charac-
teristic of Christ) nei lei mite’n
ei gen ngailou a Hagau mi e
Pasian mi e (pious men) hing
kichi mai ding ahi. Ahilou leh
ei hoi iki sahlai in miten tampa
pi Pastors, Upa, leh Hattuom
lamkai ihi laina ngonin Pasian
mitna nei sih in khovel mita luo,
politic saita luo ang ki chi ei
lamkai ten ki ngaituo tham ching
mama hi. Bang chi hattuom upa
leh lamkai ihi valong ding uai
ma MLA election a um leh lah
alamkai a kipang nuam va long

in, Namsung ki vaihawmna lah
ah lah panmun kidei zel,
hattuom a zong kidei zel bang
pen hi ding ihi uai ki ngaituo
tham ching kasa mama hi.
Hattuom vai ah upa kave le kichi
zel, khovel vaihawmna ah lah
kei zong kichi zel miten khovel
mita luo teh ang chi leh lahki
utlou zel hi.Tua zieh in Belampu
hattuom sung ah Belam te vah
hen len Khovel lamkai ten
khotang a ding in hing vaihawm
hen len panthei na umsun
hattuom lamkai Belampute
thumna khu ipan na hi leh Pasian
inam sung leh hattuom sung ah
hing kipah ding hi. Pasian
kipahna ah lemna leh khantouna
hing piang mai ahi. Mangpa ang
kipah chieng in amite ahattuom
te hing vang huol mai ding ahi.

Khaile! Upa leh Hattuom
lamkai nang khovel vaihomna a
nava pan zieh a hoiding hi
tuonlou ahi. Nang panna ding
Mangpa hingguotna theisiem lei
napan sang in khangtou zawmai
ding in ka gingta hi. Pasian
thaunilte ipan theina lampi guot
a umkhu thumna ahi man in
thumzel vai. Thumzel lengte
thumzel hen len isepna ding a iki
apna (self commitment) ineina
uh theisiem thei ding in
Mangpa’n inamsung lamkai leh
hattuom lamkaite hing umpi in
hing guolzawl tahen.

JESU TOH HUN HOITAHA ZATKHAWMNA
IN KHRISTIAN HOI AHING SUOSAH HI

(“Quality time with Jesus make us quality Christians”)
(Text: Luke.24:29f)

~ Rev. Haozalian Manlun, Founder Editor
I. “Jesu toh hun  nazat tam leh Ama nabang semsem ding hi.”

II. Pasian masanga  i hun leh i sum i zat dan i phuong ding hi.
III. Jesu toh hun hoitaha izat te in Khristian hoi ahing suosah

ding hi.
IV. Hun sumang leh hoitaha zatlou in hagau a itup ahing hatmaw

sah hi.
V. I hinkhuo a Jesu chiel a thumna tungtawna a lungsietna inaih

leh Khristian hoi ahing suosah hi.

Hilchetna: 1. Pasian thu a
gilkiel leh dangtah nahileh
hunhoi Pasian toh kipawl na
ding na koituom ding hi.Na
kineusah ah Ama kunga naki
tuhlut leh na sang tou semsem
ding hi,Pasian in na hinkhuo a
chounat, ze-etna leh solnate
zawna ding in ahing hatsa ding
hi.Ama bang ihi si.

Hilchetna: 2. Rom,14,12-
“Tuabang ahijiehin eiten Pasian
masang a eima khantan chiet
igen ding uhi” A vaihawmna
Mangtoupha masang a idin
chieng, “Na hinkhuo kahing pie
bangchin na zang ei?”, “Niteng
in nahun leh na sum na bangchi
zah ei?”. Na hinkuo ah thutanna
na bawltenga Pasian na dong
ei?” chi’n ahing dong ding hi. Na

thutanna in natunna ding mun a
ensah hi.

Hilchetna: 3. Hun hoitah
Jesu toh izat te in Khristian
gasuo hina ding ah ahing pui
hi.Ama thu zui ihi chieng in a
thunei ah kitulut ihi. i.e. Ama thu
thuneina,Pasian khu i thumnate
dawng dia mansa ahia,i
thumnate a dawng chiengin
hagau hundamna  leh hagau
matna (soul saving and soul
winning) Tamte khu Pasian adia
mu a kipah huoipen ahia,hagau
mantu in Pasian a thupisah  a,
anuam man ding zong a thupi hi.
(cf. Matt,13:43 & Dan.12:3 )

Hilchetna : 4. Hun beisah
leh mohzat in Pasian  siljousie
Siempa leh hagaute itpa a
lungthah sah a,  a gawtnate a

huoisie a, Pasian Hing ( Living
GOD ) khut a kiet kaha ding khu
sil chizathuoia ahi, (Heb.10:31)
Pasia in i damsung in Ama suina
leh muhna ding hun a kiching in
ahing pie a, hinanleh a gingtalou
lungtang in Tangtawn Hagau
(Everlasting Spirit) in Pasian
toh kilem dinga chielna  anuol
hi. Na lungtang taahsa sin
(Heb.4:7)

Hilchetna : 5. Jesu inkhuo
a chiela thumna tungton a a
Lungsietna naihna in Christian

hoi ahing suasah hi.Christian hoi
in itna in thudih agen  dinga,
dihtatna huntengin a zui ding hi.
Solna a tuoh chiengin Pasian
zaauna a telzaw ding hi. A
dihtatna khu a damsung teng in
a sulang ding a, bang hun hile
zong ga a suong ding hi.
(Ps.92:14)

Thum kawmin tam thute
ngaituo in i lungsim in hun
hoitah a zang in Pasian lungkim
sah ding in kisa va ui. Pasian in
hing guolzawl tahen.

MOU leh PASTOR
Tulai hun leh ningkum lam dinmun kibang nonsih nanleh,ningkum

lama sil umte a un pia asia hilou in a zatthei pawl um nalai hi. Ningkum
lama apiang zahzah loukuan,gamvah, piteh/puteh leh nupi nau noi teplai
neite innngah in pang ua,mouten kikhual tahin nasem uhi. Tulai Science
& Technology hoi ichi ua, mi apiang zahzah skul kai,gamdang leh state
pua  zin in I sin ua, hinanleh sil umteng a hoikim tuom sih hi.

A pataathuai Mou leh
Pastor: I Mou leh Pastor te a
vangsiet jieh uh adiei? Ei vangsiet
jieh adiei , eitoh khosa khawm dia
ei kunga Transfer & Posting
hingpei ahi zenzen sih ua,Pasian in
eitoh kitua dia ei-dan loudeu,ei
innsung mi phung leh taang tangdia
ahing pie ahi, pie ah I um chil in
ikipah ua, I na kipahpi denlou khah
ding dah huai kasa hi.

I Moute eima bang a bukim
lou hinanleh uh,ahoithei natawp uh

sua dia,anu le pa,u leh nau a iitsa
leh maingalsate taisan in sit neilou
in a damsung dai ding a ilah ua
inteh pan in hing pang ua,khual
theitawpa kikhual ut ah hing
kalsuan theite ngaisang huai kasa
mama hi, Pasalte bang mi mou ah
kuankhe ding kihi maizen leh
damsung daiding hial a (numeite
dan a) kipasal sah tah in milah a ki
um zou mama lou ding ahi na ah
posting ah hingpei I moute leh I
Semtute (Pastorte) thupi kasahna
um a, pahtat huai mama uh kasa hi.

Mou  dinmun leh Pastor
dinmun: Upate’n “numei leh bal
chii” ana chi ua, I Mou leh Pastorte
thanopsuahna ding leh thanop lou
na ding, inteh  panding leh mikhual
pan a pang ding,kidangkoi ding leh
sung um ding tungtang a ava umna
(Station) intehte tunga mohpuahna
lianpi kinga hi. Nidanga Aesop
tangthu kathei khat genzual lei,
Mikhat in van pawding Sabiltung
khat leh guta ana venga ah ana
bauh(koh) din Ui anei a, bangthu e
jiehin in intehten Ui gina taha  ann
pelou in nuasah kha  uhi. A Ui uh
heh chitah in heh a,bangmah
thanopsua utna himhim neilou in a
mohpuahna sep utna neilou phetlou
in kilawpna anei sih hi. Zan in
gutate guh ding sui in a inn
huansung ua ava lut uhi. Ui in mu
nanleh, apu tunga  a lungkim lou
jieh in gutate ana na a bauh(Koh)
ut mawngmawng sih hi, mun khata
bawh in akual ngiungeu a,gutate
peina lamlam a etthoh mai hi, A
Sabiltung unzong gutate ana mu ah,
ana awlmaw mama ah, Ui in gutate
a Bauh (Koh) lou tah in,Sabiltung
zong aki khina buh apat bilaap huai
tah in ahamham  hi, Intehpa ihmu
lai aphawng a, apu hehtha suo in
athou  a van paw dia anei Sabiltung
zep chitah in ava zep hi, a kichi hi.

Hidan in Ei innteh leh
thuneina sangzaw tawite’n
thusimlou tah a,i Choukidar, Mou,
Pastor leh Semtute sunuah khah a
athanopna tengteng uh suhbei

sahthei ahi bana,panmun otdan leh
thuneina  piedan I siam sih leh, Ui
guta naa utlouhing bang khaleh uh,
Sabiltungin ama seplou ding pi
awlmaw man a asep khah jieha  a
thualoh bana, apu tanpha in azaan
buailoh i bat khah ding zauhuai
lalou ahi.

Sit neilou a mi Mou leh Pastor
dia kuan himaleh ava umna
hattuom leh Innkuante aki –itsa
ngen, tanau laina ngen ana
tengkhawm,khosakhawm leh khau
banga kizomtua sate laha a iit
nailou leh amau dan a kizoppi
neilou mikhual banga va um
ahilam I manghil lou hoi ding hi. I
umnate khat veivei kihau-kisel in
na kungah hing kigensetua  nanleh
uh kisethei tahtah lou ngen,
banghun a pangkhawm thei ahi
jiehun I langbawl a igup bawl ding
umlou ahi chi theiding ahoi
hi,khatvei lai a kilem lou tegel i
theilou kal a ana kiguh lep zou
bang  hihenla, en silhoi deiman a
kampau khat tunga i gensoih
khahte jieh a amaugel hing
pangkhawm a nang lama Ball
ahing pehkia khah ding uh pilvan
huai hi. Kungfu siamte banga
pilvang tah a kiven siam itup ding
ahi.

I va umna  inntehte leh
Hattuomte’n “Nang alu leh
intehpen nahi a,nang chi dandan
leh hoi nasa dandan  in pan hing la
in.Innsung leh Hattuom hoizawh

nadin hing pui in  hing lamkaih in”
chi nanleh  uh moh gintat lou
a,silhoi dei chi zieha moh bawlpai
vengvung ding hi khollou hi .
Thuneina  leh mohpuahna tahtah
koiman hing pekhe ngam khollou
ahi chi thei a pandn siam leh umdan
siampen i nopsah nading ahi.
Ajiehpen ki innteh  sah in pang
sawm tahtah lechin , aguh a
dongkhol hingsa ding leh a
langlang a hing gense masa pen
dingte khu, “ Hing innteh pan  in
aw hing chite ahi ut hi.” Ki dangkoi
lechin lah lungkiet na ding khop
kampau na zazel dia,pilvan kimzoh
di hisih nanleh hinkhuo lampi khu
pilvan na ding  ngen a dim lampi
ahi jiehin , i kipatna  innkuan leh
Hattuom paidan leh na umna mun
a kumtampi  ana umte mizie
,gamtat khohei  leh kivaipuadante
akibang kha, izat siamsa, zatthei
ding  a um ei chibang i et phot ahoi
diei, dachia  baang phukha mah  va
bang lei lungsim  tahtah ah
kamkhat  mai a hing   na  panpi
ding khatzong na umna mun
(Mihing gam) ah mulou thei ahi.
Nu dinmun  leh Pastor dinmun
kibat na khenkhat : Mou in ta
kepding hing  nei a,Mou pen Nu
tahtah hing hita a, midangte nu
bangin  fel khollou ,pil khollou
,lemgel siamlou, aw nem lou  a ham
gopgop,nuimai lou,,mihuaidan
zong siamlou, kichei zong siamin
zei khollou himaithei  a,hinanleh a
tate itna jieha sep suah  tengteng
leh  a gimnate gengen sih nanleh

(genkim zouding zong hilou), ama
bang a atate kahdan l eh nuidan zil
a hemthei  leh khensiam um
tuanlou ding hi. A  tate it a
theisiemna toh  enkol in, anawi
gaulou sasa tepsah ding khovel ah
aching zawdeuh nuthah suisah ding
chin sui nanlei, anu it banga it zou
ding kimu lou ding hi. Mu nanlei
zong itna toh kem ut in anawi a pe
ut tahtah nadiei chi zauthawng huai
nalai hi. Naungeh a ding in anu tuh
a anel leh maingal ama
kemsiam,kisuanlahna tellou a aboh
ngam a anawi atep ngam ding
khovel ah Nu kichi tengteng laha
koi amu diei,khovel pumpi
dapsuosah leizong a pianna nu
koima maikha in a umngai sih si
dia.i maikhah zenzen  lezong
Nunoh (Step Mother) ahi thouthou
ding hi.Khenkhatte’n,sunkhat
zankhat  thu a amu zual uleh  a aw
aza zual uh midangte Nu leh
Pastorte bang lungching  fel
,kamsiam sa  in, hoibukim  ding
bang sa in pahtat mama ua, ei Nu
ei Pastor hi maileh, a chikha zel
uhi.Amaute ei a hing hikha tahtah
leh sawt I pahtat zou diei maw?
Sawt I pahtat lou khah di ahi
madahuai ka sah!
Hattuomte kem dia ama uh deitelna
ah hing pei zong hilou, Hattuomte
Nu leh Pastor dia Pasian hing
sesah te mel leh puom hoilou dan,
fellou dan, anawi gaulou dan,mi
huaikhawm a siamlou dan, a
hawmthaw huaidante  uh gengen
ding chilei,phalbi zaan leh nipisun

in zong hing daizou lou dia,khat vei
thu a genbei zou ding zong ahi sam
sih ding hi. Midang afel tampi
ching isah um nanleh,eite hing
theisiam ah hing huaisiam ding leh
eite maingal ding Nu dang a um
sam diei maw,bukimlouna gam a!

I taten theisiam sih nanleh
uh.eima’n itate kem in don vai

,midang in I tate don zoulou ding
uhi. Dinmun leh mohpuahna
kibangte kitheisiam in, ki thumpi
tuo zel va ui. Simtute Mangpa’n
hing guolzawl tahen.

Ruth Messenger Jan – Feb
Issue ah Pastor V. Nengzahau @
Haupi in agelh hing kitei sawn ahi.

~~~oio~~~

ITNA A MIT AHING TITNA A MIT AHING TITNA A MIT AHING TITNA A MIT AHING TITNA A MIT AHING TAAAAAWT CHIENGWT CHIENGWT CHIENGWT CHIENGWT CHIENG
(When love becomes blind)
(Text : 2 Samuel.13: 1 ff)

~ Pastor T.Chinlunmang.

Tulai khangthahte ten i buoipi pen hi ding a kagintat nungah leh
tangval kikal a ki itna hiding in ka ngaituo a,khanglai tampi buoina
koima kunga agen ngamlou uzong ahi. Khanglai hun sung in abuoi
khalou koima  umlou ding in gingta ing.

Khanglai hun nopthei bang a
zang ding chi’n Khanglai tampite’n
mikhat in ahing itlou jieh pou in i
hinkhuo uh bang malou suo in
innsung, khosung, hattuom,
gamsung leh i nam ading in a
buoihuoipen suo in eima zong
kitheilou khop in hinkhuo i zang
uhi. Khanglaite’n itna a mittaw ahi
chi in i itpen toh kiteng lei leitunga
koima englou ding khop a kingaitua
in i itpen in ahing khen chiangin ki
ngaisegop in i hinna tanpha iki la
uhi. Tunia tami Laisiengthou

tungton ah ka gen nuom ahi leh itna
pen amit taw hilou in amit vah
mama ahi chi thei ah “ITNA
MITTAW” chi a eima leh i innsung
buoisah nonlou ding a panlah chiet
ding a tami ana sim ding in kahing
chiel hi.

I Laisiengthou tel apat ITNA
MITTAW ichi chieng a sil hoilou
hing tungte en vai :
1. Tahsa damlouna. Tang 2 :
“Amnon in Tamar a ngaiseng
jiehin a china tahi” Khanglai tampi
mikhat ngaijieh in damdoi in a

suhdam theilou natna (Zawlgau
vei) in bangnma zong sem ngap
pou, ann zong nengap lou in
hinkhuo zang i um ding uhi,
Ammon in Tamar a ngai mama ah
hinaleh Tamar in theiphalou,  akung
a gen ding lah hahasa mama a
sangggamnu ahi jiehin.
2. Kohmuna dihlou (Wrong
Advice). Tang 3-5 : Amnon in
Tamar a ngai pen a genna dingte
kung ah gen ngamlou in mi khelpi
khat Jonadab kunga ava gen leh leh
Jonadab in a bawl dingdan ahil pen
ahoilou topkhovot ahi.Khanglai
tampite’n zong lawmngai inei
chieng in a genna ding a kilawm
leh thuhilna lahna ding a kilawm
inu, ipa,pastor leh upate kunga gen
ngamlou in in i lawmte kungah igen
ua, bang thuhilna ahing pie uai!,
ahing thuhilna uh ahoi ei!,Thuhilna
nala namun apat in mailam ah na
sil bawl ding pen achiang sah ahita
hi. a genna dingte kunga  igen lou
jiehun Jonadab in Amnon a
thuhilna bang i lawmte kunga imu
uhi.Lawm ngai nanei leh na nu le
napa leh Pastorte sanga thuhilna hoi
hing pethei ding koima umlou ahi
ama uh kunga gen in in.
3. Zuau atel hi. Tang 6 : Jonadab
thuhilna bang in Amnon in Tamar
toh a umkhawm theina ding in
chinaa kipang in apa David kunga
Tamar ama neh leh tah ding buoipi
sah ding in a ngen hi. Thuhiltu

dihlou in thudih hinghil lou in zuau
ahing hil ding ahi chi thei inlen itna
thu ah buoina nanei leh na lawmte
dong lou in thudih hing hilthei ding
nanu, napa leh Pastorte dong
lechin zuau hinghil lou ding uhi
Itna khu a mittaw ahi naci leh zuau
ahi a,nang le nang zuau ah kisu
lungmuong nahi
4. Tahsa utna suhpichin utna a
um hi. Tang 9-14 : Ammon in
Jonadab thuhilna bangin apa
David kunga Tamar ama enkol
dingin angen a,Tamar in aneh leh
tah ding a buoipi lai in Amnon in
a tahsa utna supichin sawm in
inndan sunga apat mijousie pawt
ding in a sawl a,Tamar pummat in
a luppi ta hi.Amnon silbawl  khu
ahitheilou ding a sanggamnu
Tamar pen Sanggam banga mulou
in a itna mittaw in a tahsah utna
suhpichinna ding in a musah hi.
Tam khu Jonadab thuhina apat
hing kipan ahi.
5. Minsietna ahing tut hi. Tang
13 : Amnon in in Tamar a
pongbawl na pen Lengpa innsung
a ding in minsietna ahi a, Israelte
siltung ngailou ahi, Tamar in
Amnon kunga “Ka minsietna hei
a kaphuol ta diei?” achi pen nang
zong itna a mittaw ahi nachi leh
na tuo ngeingei ding ahi. Tuahun
chieng in kikhelta ding ahi man in
tun ahun laitah in khanglaite’n
itna i mu dan pen hengthei lei ahoi
mama ding hi.

6. Mimaw nahi. Tang 13. Tamar
in Amnon kunga a a pongbawl
sawm lai in  “ Israelte lah a mimaw
khata sim nahi ding hi”achi,
Mimaw in thuhilna dih sang in
thuhilna dihlou azui a, Amnon in
zong Jonadab thuhil bang in a
sanngamnu Tamar tung ah abawl
a Tamar in Israelte lah a mimaw
khat asim ahi ding agen hi. Itna
khu a mittaw ahi nachi khah leh
bangma ngaituona umlou in na
lunggel suhpichinna ding ahi
pouleh ahoi leh ahoilou zong
khenlou in na bawlthop ding ah,
mimaw nahi ding hi.
7. Huotna a um hi. Tang 15 :
Khanglai hun a itna a mittaw ahi
chi a tahsa utna ana supiching kha
a kitengloute pen a damsung un
kiho den uhi. Tangval ten nungah a
suolpi theite pen it nonlou in muneu
zaw  uhi, tahsa utna a supichinpi
thei te koiman zi leh pasal ding in
ahing deilou in chimthoina dan ah
kila ahi. Pilvan mama ding ahi,
mikhat adia na tahsa na kipumpie
leh, ahing it ding sangin hi ho zaw
ding ahi. Amnon in Tamar a luppi
zou in a ngaina sangin a huotna a
lienzaw  ta, Tang 15, mikhat a dinga
ah na kipumpieh a na tahsa
nangawn na phalna in a itna law
zoulou in ahing huotna ding giep
ahi.Amnon in Tamar a luppi zou in
suopa ahan ah, “Tam numei ka
kunga kipat in inn pulama kaidoh
inlen kot kildet in”. (Tang,17).
Amnon in Tamar ahuot mai hilou

in amel zong mu ut nonlou in inn
pulam ah koikhe ding in a suopa a
sawl hi.Nang zong na tahsa
nangawn na kipumpiehna nu/pa in
hing huo in hing munuom nonlou
ding ahi.
8. Tahsa shina: Tang 28-29.
Absalom in Amnon in a sanggamnu
tunga a tatsietna pen ngaidam
theilou in Amnon tung a phuba
lahna ding hunlem sui gige in, Baal
Hazor a belam mul metna a lengpa
tapate jousie chielin asuote kung a
athupie hun chienga Amnon that
ding in ahil hi. Amnon in Itna
mittaw ah a sanggamnu Tamar a et
a asuhsiet jiehin  Absalom in
phubala lahna in athat hi.Amnon in
a sanggamnu Tamar  a Itna Mittaw
in ana enlou hileh Tamar tung a sil
jumhuoitah bawllou dinga ama’n
zong shilo lou ding hiven!.
Kahanflaite laha ITNA MITTAWT
jieha ama lah ama hinna kilah
bangjat ana um tai? bangzat ahing
umbeh nalai diei?

Khanglaite’n nungah Tangval
hun a itna i etdan ana dihlou jieh in
i hinkhua manphatah bangma lou
isuo ua, i damsung teng guollel in
hinkhuo izang uhi.

Khanglai huna  ITNA  pen um
teitei ding ahi,hinanleh ilah dan leh
imu dan in i hinkhuo ahing khel
ding ahi.Itna khu a mittaw hilou in
HINNA ahi (Johan.3:16) Pasian in
ahinhg itseng jiehin tahsa leh hagau
a hinna ahing pie  ahi.

TULKHAT NUOM THU GENKUM
(Year of One Thousand Thanks Giving)

~ Pastor Hauzalian, Founder Editor

Tukum 2020 apatsa leitung a um sungsie a imanthei ding un
tulkhat Nuom thugen kum chiin imin vaw uhi. Tamin atup pen
ahileh kipah nadan thei gingtute ihi dinguh idei pen ahi. Etsahnan
tu Gangpi ha(January) apat hachin in zakhatvei chiet nuom
thugetna dingte gielkhe talei, Noupi ha(October) ihit chieng un
tulkhat phata van in : Tuachi’n tukum sung a inuom thu tutna teng
uh tulkhat aching ding hi. Tuabang zel in Khaupi ha (Nov.) leh
Awlha December pen hasawm sunga apoimaw dieh kholte
kaikhawm nan imang dinguhi. Etsahnantu Gangpi(January) Ha a
pat tam a nuoi a bang in guolzawlna idonte aban ban in guolsuh
dimdem vai.

January 2020 : Items &
Reasons for Thanks Giving:
1. Ama i Pasian uh ahiman in

nuom thu igen uhi.
2. Ama tatna jallin Pasian

tate chi a hat in i umta uhi.
3. Ama Pasian tate ihi uh tah-

latna dih tah khu hutdamna
leh kumtawn hinna ingana
uah alang hi.

4. Thamlou in Hagao guol-
zawlna silpieh tuom tuom
itang nalai ua, gin umtah a
izui toujel leh Pasian Tapa
bahna tan dong chieng inei
uhi.

5. I Pasian uh khu akikheel
theilou, akikheel ngailou,
Tangtawn pa ahiman in
nuomthu gen jing ahoi hi.
Thamlou in a mi lungsietna
(Zangaina) khu kumtawn
in aum jing thuoi hi.

6. I Pasian uh Pasian hoi ahi
man in nuom thugen jing
leng va ui. Awle, nuom thu
gen in ama Leeng huong
sungah ilut thei giep uhi.

7. Nuomthu pen a tam taluo
umlou a igen thei chieng un
iginna uh hing hat vahut ta
va.

8. Tu kumbul, habul a nuom
thu igenna ding jiehte kum
lui a Pasian sil kidang bawl
te jieh a zong nuom  thu gen
gen jing ahoi hi. Etsahnan
kumlui Noupi ha (Oct) in
TBS Pawlten Zo kam a
KJV sutpiehna ding in a
Project uah a hing pomta
uhi. Tami jiehin inam pum-
pi un nuom thu gen gen vai.

9. Ei mimal thu ah zong nuom
thu gen ding iba miel muol
uhi. Mangpa itung ua ahoi
nate pen idit zaw seng lou
ding uh leiba bang hi’n,
khum pen niteng leh naikal
teng a nuom thu genna awl
awl a ditzaw thei a khu!
Ahin leitung idam sung un
Pasian kungah nuom thu
gen gen vai!

10. Nuom thu igen jing thei
chieng in i-Pasian Hiing
utoh kizopna dettah inei uh
chi muthei in a um a; Tua-
pen idam sung ua a nuom-
thu get jing lengna kepbit
jing kiphamaw hi.

11. I hinsan, mihing ihina san
leh tatsa ihina san theisiem-
te ding in sun leh zaan a
toplou a nuom thu Pasian
kunga gen jing khu i maw-
puohna uh lienpi ahi.

12. Pasian in imi Nam uh guol
toh kikim dinga ahing dop-
sang pantah jieh in nuom
thu genvai. Nidang in khuul
tuolkuon lah ah angiem pen
ina h i ua, tu in pen ihinon
khawlsih uhi. Etsahnan:
Israel ah innkuon 40-50 tan
bang i um thei ua; America
ah UZO Khawmpi kum
11veina chibang imang thei
ua, Hattuom lamah mun li
leh nga ah bieh inn inei
theita uhi.

13. Tamteng banah Pasian he-
pina jal in Malaysia ah leh
New Zealand gam te ah Zo
khuo Do, Pawi Kum 5 kum
6 chibel imang theita uhi.

14. Hattuom lam ah zong Zo
Synod te, Lutheran te leh
Zo Bible Church chite lei-
tung pumpi thei phah in i
um teita uhi.

15. Tulai tah a MELC Hq.
Church Compound lien inei
ua Driving Training neithei-
na khop hial tanpha inei thei
ta uhi. Khopi mun hoi pai-
san ahing pieh man in nuom
thu ka gen zel a, America
gam a Bieh inn hoi pawlte
ibang zozenta uhi. Pasian in
thupina tangta hen.

TRIPURA FIELD VISIT REPORT
Rev. Thangliankham, Director of Missions

I Mangpa thupie bang dungui a Mission field a khantanhoi
phuonzahna nasep pei hoisem na dinga Tripura state sunga
Kanggrai muna I missionary nasepna uh report pethei dinga  hunhoi
hing pie Pasian min kap hat ahi.

I missionary field ah mis-
sionary nasepna ahat semna
dinga Primary school khat
honkhiet poimaw ahina toh
Dt,14/02/2020 (Septawpni) a
MELC Missions Department
Office Bearers meeting
Thupuasah No..... in ahing sawl
bangin Dt,21/02/2020 in Lamka
apat 5:30 am in ka kipan khie
uhi.Rev.Thangliankham, Dir. of
Missions, Upa Chinzahau,
Chairman Misssions Dept, Pa
Tunzamang, Assst Secy, Mis-
sions Dept leh Pa Thangmuan-
pau Driver te kava pei ua nitah
lam 5.00 pm in Pa Lunpi inn
Damchera muna katung ua,
nitah ann nehzou Lunpite nupa
toh 6:30 pm in Damchera apat
Kanggrai zuon in kapei ua 8.00
pm in Kanggrai mun katung
uhi,nitah in hattuom umte’n
ahing na vaidawn ua, zanin
school lamna mun ding final
kabawl pei uhi, Zingkal in amun
tou ding kipan uhi, School letdan
ahileh Adung (Length) - 30 feet,
Availam (Breadth) - 12 feet
ahi.Tualeh school lamna dingtoh

kisai a beiding sing leh guo hisap
kabawl ua,kiginni (22,Feb) in

Pa Tunzamang, Pa Lunpi,
Pa Thangmuanpau leh Tv
Manglianlam ten atung khuh
ding Langva ava leingal uhi.

Kiginni (22,Feb) nitah in
Hattuomte toh bieh kikhopna
kanei ua, tuana Upa Chinzahau
in pasian thutah genna leh
houlimna anei hi, Kikhop tawpin
thuvantang kanei uhi. Pasianni
(23/Feb) sunin kikhopna kanei
kia ua Upa Chinzahau in Pasian
thu genna nei in hattuom mite’n
phatna laa te bang ahing sa uhi.
Kikhop tawpin Naulatna Rev.
Thangliankham in anei ah
Naumin ahileh Betshy Reang
ahi.

Mission Field Hattuomte
Pasian nnasep dan : Pasianni
zingkal teng hagau mangthaite
lainatna ah anngawl na anntang
Biehinn ah ahing toikhawm uh
phabep a umta ah,Anntangham
leh anngawlna kitoikhawm
Kg.16 apha a, Sunday toikhawm
Rs.765/- dingvel pha hi. Pasian
min phat in umta hen.

Tualeh school honna
dingtoh kisai ah kava hona uh
khu apoimaw teng ngaituo sah
zou a ana lampat ding ua kahing
nuasie uh ahi. School min ding
“Kanggrai Faith Academy”,
Tripura ahi ding a, teacher dingte
ahileh: 1) Nu Chinghoikim w/o
Lunpi 2) Simon Rai Reang leh
3) Nangya Rai Reang. Tuatan ah
School naupang 72 a um a, Class
pen Nursery  apat Class : I tan

ding ahi.
THUMPI DING.
1. Tripura leh Meitei gam

Thoubal District Mission field a
khansemna ding in.
2. Mission field thahkhat

honkia ding a Assembly in pha
asah khu Pasian in ahinh
lunggelpina mun khat a
umtheina ding in thum zel vai.

TEACHER DINGTE

SCHOOL LAMNA

MISSIONARY BIOGRAPHY OF JIM ELLIOT
Pastor W.Manglem,

Missionary, Serou. Kakching District.
Mr. Jim was born in Portland Oregon on Oct,8,1927, He was

the third child of his parent. He had 2 older brother and a younger
sister,His father was an evangelical and` mother a CHIROPO-
DIST. His father read the Bible to them and prays for them
everyday.At 6 years old he told his Mother that he was saved, at
14 years he attended Benson Polytechnic High School,he was very
active in extra-curricular for he love out door life. He took long
hikes.canoeing  and often went camping with his friends.

In 1945 Jim Graduated from
high school and attended
Wheaton College.In 1948 he
started  keeping a journal of his
daily thoughts and meditations.
One of his famous quote is “ He
is no fool twho gives what he
cannot keepto gain what he can-
not lose”.He maor in Greek be-
cause he  wanted to be a Bible
translator.He ha s a routine of
studying prayer life.Bible study
and Physical exercise.It was at
this time he met Elizabeth,but
it would be another five years
before they got married in the
Mission field. His Parents want
himto minister in US,but he
decidedto go oversea because he
feel that was the greatest need.

In 1948 he attended Student
Missionary Convention at Illi-
nois University.it was here he
feel the call to be a missionary

to the American jungles to work
eith the tribals community. He
wrote to Elizabeth “ I am at ease
about saying that working
among the tribals  is the general
direction of my missionary pur-
pose. He graduated with
Honours from wheation College
in 1949.

After graduation he went
back home, in his free time he
read a lot of Missionary biogra-
phy and his favourite was Amy
Carmichaels. In the summer of
1950 he went to Camp Wycliffe
to study Linguistic for 10
weeks,there he met a man who
work with the Quichuas of Ec-
uador who told hm about the
Auca Indians.Jim prayed for 10
days  to see if there is God mis-
sion for him.He wrote in his
Journal “ I dare not stay home
while Quichuas perish.

He began his preparatioin to
go to Ecuador in 1951,he trav-
elled to talk to people about the
unreached Indians. He applied
for visa and sought advice tfrom
Dr. Tidmarsh. In October 1952
he met Elizabeth and she said
she would be going to Ecuador
for Missions as well.After wait-
ing and preparing for two
yearsJim vision for serving the
unreached tribe was being real-
ized. Jim not only had to learn
Spanish but also the quichuas
Indian language.Jim went to
ythe interior and saw the living
conditions of the Indians.Life
was very difficult and fragile.
Jim longed to share the hope of
the gospelwith them.In Jan,1954
he and Elizabeth were engaged
and got married on Oct,8 1954.

Jim work consisted of
building,teaching, instrucing
young Indians to take over the
church, translation of the
Bibleand healing ministry. In
Sept,1955 the Missionaries
spotted the firstAuca Indians
and in order to established con-
tact with them they dropped gifts
and when the INDIANS ac-
cepted their gift the Missonaries
flew lower and shouted “We like
you, we are your friends”, on 3rd
Jan,1956 the Missionaries
planned to to bring the  word of

God to the unreached Auca In-
dians. They are Jim Elliots, Pe-
ter Fleming, Ed Mc Cully Nate
saint and Roger Youdirian.

Certainly the Missionaries
wre aware of the the dangers as
the Auca were described as
fierce people.But they wre con-
vinced that no risks was too
great for to take for God Jim
solemnly vowed that he was
ready to die for the slvation of
the Aucas, they sabg hymnsand
pray before departing. They con-
tact their wives at4:30 pm. The
telephone call never came,a
search party from the US army
found five daed bodies of the
Missionaries. The Auca Indians
had speared them to death and
ripped their bodies.Their wives
received the News as a quote
states “The Lord has closed our
hearts to grief and hysteria and
filled  it with His perfect peace.
The News of the Martyrs
shocked the world.The beauti-
ful thing that came out of the
Martyrs live was that many
young people committed to
serve as Missionaries.

Elizabeth and her daughter
Valerie continued working with
the Quichua Indians.These mar-
tyrs did not die in vain,far more
Auca Indians were converted to
christianity.

ELWA 60 YEARS
DIAMOND JUBILEE CELEBRATION

~cum~
59TH ANNUAL SESSION RECAP

Halleluiah! Gospel Tangkou simtu zousie suatatna leh
tawntung hinna hingpie i Mangpa Jesu Khrist min in Kumtha leh
Diamond Jubilee chibai ka hing buh hi.

ELWA Golden Jubilee
lawm zou a, tu a Diamond
Jubilee lawm touzel  thei dinga
Mangpa’n damna hinna hingpie
a, tam tanchieng ahing panpi jieh
in Halleluiah chi in Mangpa min
iphat uh ahi. Kipah leh lungdam
huoi ahi lai zingin Lamkai
masate; tami hun mu manlou a
hing muolliam sante igel doh ua
i suun tahzet uh ahi. Amauten a
zu asa khoh salou a, getsiet
minsiet khohsa lou a, abul
anapat zieh ua, tunia ei
Khangthaten tami hun kipah
huoi Pasian zal a muthei ihizieh
in  amaute zatatna liantah ipie
uh ahi.

Evangelical Lutheran
Women Association Diamond
Jubilee lopna dinga kum 2 vel
kisah khawl jaw in Jan 17-19th,
2020 ni in MELC Compound a
Zomi Colony, Hq Church ah I
Samuel 7:12 Ebenezer  Tamtan

chieng Mangpa’n ahing panpi
hi.” Chi thupi a nei in 59th vei
khawmpi leh Diamond Jubilee
lopna kinei hi. Diamond Jubilee
hun a vai hing sai sah dingin
celebration Committee akiphut-
khie a tam a nuoi ate ahi uhi.
Diamond Jubilee :
~ Chairman : Upa V. Lawmsang
~ Secretary : Nu Nuamzahat
~ Fin/Secy. :  Nu Ngaihlawm
~ Treasurer : Nu Thangdeiching
~ Member  : ELWA Chairper-

        son/Secy.
Stone Committee:
Pa Tunmang leh Pa Goupau
Souvenir : Rev. Thangliankham
leh Upa Jamkhanpau
Physical Arrangement:
Upa Donglian leh Pa Thonghau

Amauteng banah khotuol
ELWA, LYF leh LCC ten gim
leh tawl khohsa lou a, amaw-
puohna te uh feltah a ahing

sepsah chiet jieh un, a tung uah
kipah thu ELWA teng teng sih
leh tang in ka hing gen ahi.
Pasian in na poimawna bang
chiet un hing guol zawl chietta
uhen.

Khaile ! Pasian leh atunga i
mimuon te zal in Dt.17th Jan,
2020 tuong hing tungta ei. Hun
danga tunkim zan hinonlou in
tunkim ni ziltopni zing lam nai
10:30 in Upa Nengkhenthang,
Moderator MELC in khawmpi
honna nei hi. Report ngaikhiet
ahijaw in Diamond Jubilee Solo
competition Audition round
kinei ngal hi. Tami kidemna
tungton in igam uah Nupi lasiem
tampi um ahi chi theikhiet ahi.
A talent te uh suh pung sah jel
ahi thei na ding in lunggel nalian
tah kinei hi. Lasah siem mai
hilou in , Khang hing um jel ding
khuolna a solfa siem ELWA
poimaw ahi dan gel doh ahi.
Tuami adinga panlahna in Nu
Manthianmoi Music Secy. ding
in guontha ahi.

Nute Golden Jubilee hing
tun kuon in Kum 50 sung Pasian
na isepna chi in Vondei Sauliim
muthei dingin Pasian panpina
toh ina tungdoh thei ua kipah
huoi mama, tu in Diamond
Jubilee hun ah Nuten mite nei
bang bang chi in thumkhawmna
inn khat Diamond Jubilee

Memorial Prayer Hall kichi khat
Pasian panpina ma toh siemdoh
kia lei china toh pan nasatah in
ina la uh ahi. Amun leh muol
ding Emmanuel khopi Hausapu
T. Khupminthangin kiphal tah a
Pasian nasepna a ngai a ahing
tuoh pieh ahi. Tualeh tami mun
ah Rev. SK Manlun Bishop
MELC lamkai na in suongphum
na Diamond Jubilee masang in
va kinei thei hi. Tam tan chieng
Mangpan ahing panpi jieh in
Halleluiah chi in a min iphat uh
ahi. Tualeh Hausapu tungah
zong kipah thu nasatah in igen
ua, Pasian in akiphalna sanga
tam jaw in guoljawl tahen.

Awle, tutung khawmpi leh
Jubilee lopna toh kisai in
hundang leh kumdang bang lou
in  kiteelna leh vaihawmnate
zong Delegate system zang in
buoina bangma um lou a izah
thei zieh un kalsang toina khat
in ila uhi. Tualeh Jubilee lopna
toh kisai in Nuten mani keng a
din kisin na in Jubilee lopna ding
a khutdaw a kivah nonlou ahi!
Mangpa min phat in umta hen.
Sum leh paai i nei dan dungzui
a Economic tah a pan lah khu
ELWA te sil tup ahi. Jan 19th
Diamond Jubilee pawi niloupi
tuong hing tungta ei, Rt. Rev. Dr.
SK Manlun Bishop, Bishop
MELC in suong honna leh alatna

a nei zaw in Jubilee dah 60th vei
satna in zui ngal hi. Bishop in
Jubilee Message apieh zou in
Upa Nengkhenthang, Moderator
MELC in Diamond Jubilee
Mother Pi Niangzadim puon-
khietna nei hi. Pastornu Niang-
zadim ahi leh Ka teh ka vuoita
chilou keei a tuni tan a Khawmpi
Khawmta mangzou nalai a
Hattuom sung hileh pawlam tan
a thumkhawmnate a kal suon
zou zing, ELWA lah a Nu etton
tah Hagau leh tahsa a Nu
mantam mama ahizieh in,
zatatna etsahna in tami Mother
Title pieh ahi.

Diamond Jubilee Solo Final
Round nei ahi. A siem thei mama
ua lungdam huoi mama hi. Tami
hun ah 1st in Nu Vungliankim,
Muallum-Singngat Div. Rs.
5000/- kipie a, 2nd Nu
Thanghoinou, Sumchinvum-
Singngat Div. Rs. 4000/-, tualeh
3rd Nu Niangtheikim, SLC/
MELC Shillong  Rs. 3000/-
nuamman a pie ahi uhi. Bieh
kikhop tawp in Jubilee lopna
Niangtui dawnna leh Vondei
Sauliim te khutsiem silbawl zua
na Compound ah nei in um hi.
Tomngaitah a van hing leipiehte
tungah zong kipah thu igen uhi.
Programme Making Committee
te tungah zong kipah thu igen
uhi ahi. Azieh pen hun awng
umlou kei a tunkim ni Nai. 10:30

apat a kiteelna Vaihawmna Solo
Competion leh Seminar
Message type a thugenna teleh
Jubilee lopna Vaiguon teng
kisuh tah a ahing bawl pieh jieh
un kipah thu igen ahi.

Tutung Khawmpi man sung
a thu hing genpiehte tungah zong
kipah thu igen kia hi. Mangpa’n
itunga sil hoi tampi a bawlte jieh
in en zong Mangpa ithuh kia na
dingin Samarinu bangin khantan
hoi puon zahna a kalsuon in
itunga Pasian hoina te gen zel
vai. Pasian guolzawlna nei le
lam sum le paai itante toh kiphal
tah in manggam nasem va ui.
Sienthouna hinkhuo toh Pasian
nasep ding ahidan izah bangin
um som vai. Kisia natoh gasuo
ding ihidante mangngil sih  va
ui. Tami hun sunga Pasian thu
kigen te tah lang nalai vai
iphattuompi khah leh chi natoh
en vai. Pasian thu puon zah khu
ihinkhuo a zong genthei ahidan
iza uhi. Bible a amin kimu lou
Shunam numei khat, mi hausa
mi kingaingiem leh zinbawl
siem, apasal thu dong jel numei
nu tungtawn in ki enpha vai,
Eiloi neukhat mi phazou zong
hinai lou a paal doh paipai te em
doh paipaite, kiliansah, ei sang
a nei louzaw deute simmaw pai
leh kipil sah in pasal te thu sim
lou Nu kitam seng zum huoi
seng, mite a ding a zapi huoi kihi

khah ding kiveng va ui. Tualeh
Ruth leh Naomi thu ah Mou leh
Innpi kikal ah ithuzah te ngaituo
tha vai; Naomi in innsung ah vai
a hom a, amoute kampha in
ahoupi a, amoute ngaithei inpi
ahi a, mi hamphanu a suoh
bangin eite zong Naomi bah som
va ui. Zezebel banga iPasal te
ahoilou lam a thuzaw hilou ding
in, Athalia banga thunei ut zieh
a tuolthat ngap numei hilou kei
ding ahi. Numei in ei ma angma
khuol zieh a i nunglam imalam
suh buoi lou ding . A kisie a
kibaal umte a lemna siem khu
Mangpa ah ahi chi thei in, i
Jubilee Message tungtawn a
tomkim a itahlat te apat, pan la
tha chiet ding in Nute I
Mangpa’n hing panpi chiet
tahen.

Pasian umpina leh mapuina
tangin taitah in thu leh La in

ahing vaah a, ama phatkhawm
in nuom leh khela tah a manjaw
anahita nanleh zong imasang
uah Mangpa’n isep ding itawh
ding ahing koipieh Prayer Hall
Lam ding thei zing va ui. Samari
nu bangin, Pasian thu igen dohna
leh ana isepna a ngai in ahing
guolzawlna sum leh paai itante
toh kalsuon nalai va ui. 2020
Jubilee kum sung ngei a lam zou
dingin hanchiem va ui. I kum
thupi “Lung kelou in Mangpa na
sem vai” chi thei jing in hun hoi
leh damna inei lai pet in
pawnthaw tah in Manggam a
ding in kisiit lou in sem vai chi
toh i Diamond Jubilee Recap
zou vai. Simtu teng Mangpa’n
hing guolzawl chiet tahen.
Amen.

~ Upanu Moiniang,
Gen. Secretary

BISHOP IN HATTUOMTE VEHNA NEI
Date 1st, March,2020 in Bishop Rev. Dr. S.K Manlun leh Rev.

Thangliankham, Direator of Misssions ten Thanlon Division a um
N.Leitan Hattuomte vena vanei uhi, tuami hun ah Hattuomte toh
Pasian thu leh laa ah kipawlkhawm in, hattuomte’n zong lamkaite
vaidawnna in Voh khat gou in annkuong na siemsah uhi,Tami hun
Division Pastorte,lamkaite leh Evan. T.K. Pianga, Youth Promo-
tor leh Nh.T.Nuamboi, Women Promotor ten zong va uap uhi.
Tualeh, 21st March, 2020 chiengin Zou Bethel, Sangaikot Divi-
sion vena zong nei kia dingin vaiguon siem uhi.

Pasian min a kalsuon tou zou zel dingin Hattuomte’n Tahsa
leh Hagau lam hatna dingin thumna ah theizing va ui.

Khelna khu ahing katum thei
MEI TOH KIBANG AHI

By: ~Rev.Dr.Hangminthang,
Director of Ministries

Gingtute lah ah zong khelna a tangnet (common) mama mai
hi. Gingtute lah a khelna in vai ahichi hawm va ie khu bang zieh
hidin na ngaituo ei? Azieh ahi dia ngaituo khat khu: “ Koiman
ahing mulou pouleh Pasian in zong hing mulou dinga ngaituona
inei zieh uh ahi. Ahin, Laisiengthou in: ‘Khum banga na bawl sih
uleh, Mangpa tunga sil bawl khiel na hi diing uhi. Ngai un,
nakhelna un ahing mukhe ngei ngei diing hi....” - Kisimna 32:23.

Koima’n ahing mulou pou
leh Pasian in zong hing mulou
diing banga ingaituo lai un,
ikhelna bawl pen mama in, hing
mukhie a, hing mankhe thou
thou diing ahidan Bible in ahing
hil hi. Pasian in ahing mu zieh a
ikhelna mama in ahing mukhieh
sah ahi.

Khelna toh kisai a akibang
lou mi thumte en vai, amaute :

1. Joseph in khelna ataisan
hi. ---(Gen.39:7-13).
Joseph in khelna (ang-

kawmna) a taidohsan dan imu
hi. Khelna in Joseph a zawl a,
hun lemtang leh mun lemtaang
tah zong apie a, hinanleh
Joseph in, Pasian in mu zing
ahidan, alungsim leh a hagau in
a thei chien mama ziehin, atai
dohsan thei hi. Khelna pen

ataisan bep hilou in, amun zong
ataikhieh san hi.

2. David in khelna a haanlut
hi --(11:2-5).
David in Bethseba(Uria ji)

kisil lai agalmu a, a suohte ahaan
sah a, a luppi a, angkawm
khelna ah a pua tahi. Joseph in
khelna a taidoh san lai in, David
in Khelna a inn ah a haanlut hi.
Pasian mi chiet chiet, kibang sih
uh e maw!

3. Samson in khelna a va-
zuon hi - (Vaihawmte
Bung 14-16 sung).
Israelte lah a leengpa anei

masang un, thukhente in
vaihawmte a la ua, khumte lah
ah Samson zong vaihawmte
13na ahi. Israelte leh Philistin
mite’n kitanauna bangma a nei
sih ua, ji leta a zong kilatuo

lou(Pasian in a phallou) ahi uhi.
Khum bang ahilai in, Samson in,
Philistlin nungahte avangai
hi.(Vai.14:7 leh 16: 4-31).
Samson in khelna ava guon hi..

Tam Samson bangin, tulai
Khristiante lah ah zong, khelna

iva zot thaw chiet ua, ina zuon
ua, Pasian tungah sil ibawl khiel
khaleng uhi. Khelna bawl khu
Pasian tunga khelna bawlna
ahi.- Gen. 39:9b ; Sam 51:4).
Ngaidam lou khelna khu
gawtlou in a um sih diing hi.

THEISAHNA

MELC in thu kizahna inei sun sun uh GOSPEL TANGKOU,
Editorial Board deina bangin MELC sunga local teng Patron member a
pang ding chi ahiman in Local Church bang zat e khat in Patron Mem-
ber fee Rs. 1500/- (Rupees One thousand and five hundred) only ape
zouta hi. Hinanleh Local Church bangzat e khat te lemtang nailou ahiman
un Patron member fee ape thei nai sih hi. Ahi theileh tam anei a Local
Church hing kitahlang te’n Patron member fee MELC Office ah hing pe
ding in Pasian min in ikingen in ikitheisah sawnsawn uhi.

GOSPEL TANGKOU Rs. 1500/- Church a pe nailoute
1. Central Church MELC 2. Ngulzenveng MELC
3. Tuaitengphai MELC 4. Sehken MELC
5. mata Mualtam MELC 6. Kullian MELC
7. Tuining MELC 8. T. Vajang MELC
9. Sugnu MELC 10. Zoubethel MELC

11. D. Jangnuom MELC 12. Saite MELC
13. N. Leitan MELC 14. Leijangphai MELC
15. Tonjang MELC 16. Suongphu MELC
17. Jangnuom MELC 18. L. Zoujang MELC
19. Singheu (Paid Rs. 120/-

Due - Rs. 1380)

*** Tam atung a kho min tuang loute apesa ahita uhi.

                H. Khaikhogin
Circular Manager, Gospel Tangkou

INTERNATIONAL WOMEN’S DAY 2020

International Women’s Day 2020. WICAS/UELCI te sponsored
na nuai ah Dt. 8/3/2020 Pasianni in MELC Hqtr. Church, Zomi
Colony ah akizang hi. Tualeh tam vaiguon Thupi “An equal world
is an enabled world” chi pansan ahi. Tam vaiguon ah Rt. Rev. Dr.
S.K Manlun, Bishop MELC in International Women’s Day hing ki
pat dan leh apoimaw dan tomkim in genna nei hi. Aman agenna
ah Numei te poimaw dan leh nasep thei dan tomkim zong gen hi.
Tam Vaiguon ah Upa S. Zamkhanpau, Project Manager leh Nh.
Nuamboi, Women Promotor te Resource Person a pang in,
participant mi 70 vel ki hal thei ua, phattuompi chiet mama uhi.

DECLARATION FORM
FORM - IV (SEE RULE 8)

1) Place : Zomi Colony, Churachandpur

2) Periodicity : Monthly

3) Printers Name : Rt. Rev. Dr. S.K Manlun

4) Whether citizen of India : Yes

5) If Foreign, state
country or origion : N/A

6) Address : Zomi Colony, Post Box - 10
Churachandpur - 795128,
Manipur, India.

7) Printers Name : Rt. Rev. Dr. S.K Manlun

8) Whether citizen of India : Yes
If Foreign, state
country of origin : N/A

9) Editors Name : Rt. Rev. Dr. S.K Manlun
10) Whether citizen of India : Yes

Country of origin and
address : Zomi Colony,

Churachandpur - 795128,
Manipur, India.

11) Name and address of : Owned by the Executive
Individual who own Committee of Manipur Evan-
the newspaper and gelical Lutheran Church not
partners of share by individual.
holders holding more
than one percent of
the total capital.

THU TUOMTUOM LAKHAWM

Tu- Bang hun ahiei?
* Phun theina diing hun-giep a Hagau mi hina tawpsan hun

ahi.
* Mi dangte chitlouna mu thei giep a hinkhaw man tawpsan a,

kipana diing sui hun ahi.
* Khovel a gou khol saangin, Van a gou khol tam hun ahita hi.
* Sum hau saangin, Jesu neite a lungnop zaw uh, chi thei hun

ahita hi.
* Mi tanchin na gen chiengin, na gen mite a lungkim sih ua-

Pasian tanchin na gen chiengin Pasian a kipah hi. (Bang pen
na gen ut zaw ei?)

* Khovel zawna khu khovel zoutu Khrist nei ahi.

THU HOI
* Mi lungsim na suhdam theisih le zong a sunatu in pang sin.
* Mi hoina na theisih le zong, a sietna gen sin.
* Mi pataat diing hamsa na sah lezong; gense vateeh sin.
* Na nui ngaaplou lezong; mi dangte kipahna diing daal sin.
* Pedoh theilou na hilezong; a laahpiehtu in pang sin.
* Guolzawltu na hithei lou lezong; vangsietna tuntu hilou sawm

hamham in.
JU SILBAWL THEI DAN

1. Damsawt theina apat in ahing khenkhe thei hi.
2. Innsung akipat leh nopsahna akipat in ahing koituom thei hi.
3. Pilna leh siemna apat in ahing koi tuom thei hi.
4. Damtheina apat in ahing koituom thei hi.
5. Tawphe/tawbou let theina apatin ahing veng tuup thei hi.
6. Mi gawng ngat zit zette zong a mai (face) uh a thausah thei

hi.
7. Umdan hoi leh kilawmte apat in zong a hemdoh thei hi.
8. Zum thei nate apat in a vengbit thei hi.
9. Nu-le-pa leh zi leh tate thumanna apat in zong ahing hemdoh

thei hi.
10. Biehinn lunglut tah a kai theina apat in zong ahing vengdoh

thei hi.
11. Van-gou luo theina apat in zong ahing koi gamla thei hi.

(Courtesy: Evan L. Khotinthang)

1. (L) Upa T. Chinzakhai
2. Pi Warlita Manlun
3. Pu M. Khamzamang
4. (L) Upa T. Gougin
5. Upa M. Kaichinkham
6. Pastor P. Vungzathang
7. Pu P. Chinzakhup
8. Pi Chinnu (Mrs.Gouzadou)
9. Upa D. Khupsuanpau

10. (L) Pu Thangkhanlal
11. Upa M. Jangkhohau
12. Pu T. Gouzalal
13. Upa Jangkhogin
14. (L) Upa M. Khamzathong
15. Pu H. Thangmang
16. Pu M. Ginzasuan
17. Pu M. Kailam
18. (L) Pu T. Soiminthang
19. Pu S. Suankhothong
20. Pu S. Tunsuanhang
21. (L) Pu Hauchinmang
22. (L) Dr. Upa Tongkhokai
23. Pu T. Ginzamang
24. Pu T. Goupau
25. (L) Dr. Lampu
26. Pu P. Sanjeev
27. Upa P. Kamzadou
28. Dr. Ginniang
29. Upa Lt. Col.Thongzadou
30. Pu John Zamkhomang
31. Pu M. Lunkhoneh
32. Pu Kapzamang
33. (L) Pu Hauchinthang
34. (L) Upa S. Khamzalam
35. (L) Upa Sub. Lianchinmang
36. Upa S. Zamzalam
37. Pu Khamzatun
38. Pi Nemmang
39. Upa Tuahchinhau
40. (L) Upa Kaikhohau
41. Dr. Jainson Haokip
42. Pu Kapkhanthang
43. Pi Manpi
44. Pu Philip Thanglienmang
45. Upa Haukholam
46. Upa Kaikhanlun
47. Pi Lhingneiting (Helhing)
48. Pu Thangchinsuan
49. Pi Goukhoniang
50. (L) Pu T. Gouchinthang
51. Pu M.L. Thanghau Zou
52. Rev. V. Hangminthang
53. Rev. Dr. Ginkhanmung Zou
54. (L) Ex.Nk. T.Dongminthang
55. Pi Neingaihmawi

Patron Memberte
56. (L) Upa Pumzagin
57. (L) Rev. Khaamthang
58. Pu T. Lamzagin ASC (Retd)
59. Upa S. Kammang
60. Pu L/Nk Mangchinthang
61. Pu Pumkhanmang
62. Upa Tunzagin
63. Pi Zenngaihniang
64. Pu Chinsuanlam
65. Nu Kangnu
66. Pu Genkapthang
67. Pu Paul Henkholal
68. Upa Nengkhenthang
69. (L) Rev. P.K. Khama
70. (L) Pi Nuamneikim
71. Pu Dr. David Vumlallian
72. Upa Ginzalam
73. Rev.Kamminthang Tungnung
74. Rev. Thangliankham
75. Rev. Nangkhanlal
76. Sya Dongzapum
77. Dr. N.D. Samte
78. Pu Sienzathang
79. Pu Sheshei
80. Rev. S.K. Manlun
81. Pu Hauliankap
82. Pastornu Niangzadim
83. Rev. Ngilzakhup
84. Pu Hausuanthang
85. Upa Khamchinlam
86. (L) Khaiminlian (13 yrs)
87. Upa H. Khamzamang
88. Pu P. Sienzadong
89. Pi Neikhokim
90. Pu Hausuanlam
91. Pu Ginminthang (Gigin)
92. Pu Khupminthang
93. Nu Lhainei
94. Rev. Kamminthang
95. Pi Ngailianmoi (Momoi)
96. Pu Aron T. Muanthang
97. Pu Thongneipau
98. Pu Dalkhanthang
99. Upapu Soikhohau Samte

100. Rev. Thangkhanmang
101. Rev. Nengkhanlal
102. Pastor Lamgen
103. Pi Cicilia Maman
104. (L) Pastor Kamzathang
105. Upa T. Nungkhochinpau
106. Rev. Dousuanthang
107. Rev. Hangpi Manlun
108. Tv. Hauthang
109. Rev. Thangchinkhup
110. Rev. Kapsuankhup

111. Pu T. Samuel Tualminthang
112. Sya. T. Dongzalam
113. Upa Paukhosuan
114. Rev. Ginsuanthang
115. Upa M.Khupkhanhau(Retd)
116. Pu M. Haukholian
117. Rev. Chinlunmang
118. Pu H. Khaikhogin
119. Pu T. Chinkhohau
120. Pastor Khupdokhen
121. Pu Khamkhanhau
122. Pi Lunsuanchiin
123. Pu Tutzamung
124. Pu Dongzakam
125. Upa Thangchinhang
126. Sya Thangkhanpiang
127. Pi Goikhanman
128. Upa Zamkhosuan
129. Pu Jamchinpau Samte
130. Sya Tunzalang
131. Evan. D. Ginpu
132. Pastor Khamkhenthang
133. Upa Chinsuanpau
134. Pu P. Tunzamang
135. Pu Kamneithang
136. Mother Nuamzavung
137. Upa Thongzalam
138. Pu Kaikhankap
139. Ex-Sub. Upa Kaichinpau
140. Pu Ex-Hav. Thangzakhup
141. Upa S. Suanzakham
142. P. Chinminthang
143. Rev. S. Nengkhanmang
144. Pu T. Lianchinlam
145. David Kapsuanmung Zo
146. Nh. Vunghauniang
147. Tv. Goumuankhup
148. Khupno Tombing
149. Ginshanglian Samte
150. Ex.Hav. Khupzathang
151. Nu Muanchig Sangma
152. Sub. P. Goukhanlian Zou
153. Ex-Hav. Sianzakhai Munluo
154. (L) Upa Thangkhokam
155. Upa Thangkhojam
156. Pastor Kapkhanhau
157. Pastor Thangkhongam
158. Pa M. Ginkhankhup
159. Upa T. Pumminlal
160. Pa M. Khammuanlian Zou
161. Nh. Momawi Milun
162. Upa M. Hauminthang
163. Pastor Kamsuanlal
164. Ex.Sub.Upa T. Mangkhenmung
165. Pu T. Ginkhothong
166. Upa V. Lawmsang

Koipou Patron member a pang utte a dingin `̀̀̀̀. 1500/- pie in a pang thei gige hi.

*
*
*

